
ᓯᕗᓕᖓ 

 

ᐱᒋᐊᕐᕕᒋᓚᐅᖅᑕᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ (ᑐᒃᓯᕋᕐᕕᒃᓴᖅ) ᓴᖅᑭᓚᐅᕐᒪᑦ ᐅᓇᐅᑎᓪᓗᒍ 

ᐅᕝᕙᓗᓂᑦ ᑕᒫᓂᐸᓗᒃ ᔭᓐᓄᐊᕆ 12, 2001-ᒥ ᑕᐃᔅᓱᒪᓂ ᓅᑕᐅᑎᓪᓗᒍ ᓄᓇᕗᑦ ᐱᖃᖃᑕᐅᓂᖓ 

ᐊᑭᑐᔫᑎᑦ ᐱᖁᑎᓂᒃ ᒪᓕᒐᖅ ᑐᙵᕕᖓᓂ ᓄᓇᔅᓯᐊᕐᒥ. 

ᐱᔪᓐᓇᕐᓂᖅ ᑐᒃᓯᕋᕐᕕᒃᓴᖅ ᓴᕿᑕᐅᓚᐅᕐᒪᑦ ᐅᑯᓇᙵᑦ ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓪᓗᓂ ᐅᕙᙵᑦ ᐃᓚᖓ VII 

ᐅᑯᓇᖓᑦ ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᕐᒥᒃ, ᐋᖅᑭᒋᐊᖅᑕᐅᓯᒪᔪᖅ ᐋᖅᑭᒃᓯᒪᓂᖓ 

ᓄᓇᔅᓯᐊᑉ (RSNWT) 1988, ᐊᒻᒪᓗ ᐅᖃᓕᒫᒐᐅᓂᖓ L-2, (ᒪᓕᒐᖅ) ᑕᐃᒪᒃ ᐋᖅᑭᒋᐊᖅᑕᐅᓯᒪᒻᒪᑦ 

ᓄᓇᕗᒻᒧᑦ ᐅᖃᒃᓯᒪᓂᖓᓄᑦ ᑎᑎᕋᒃᓯᒪᓂᖓ 76.05 ᓄᓇᕗᑦ ᒪᓕᒐᕐᒥ (ᑲᓇᑕ). 

ᑐᑭᒧᐊᒃᑎᑦᑎᔩᑦ ᐅᖃᒃᓯᒪᓂᖓᓄᑦ ᑎᑎᕋᒃᓯᒪᓂᖓ 52 ᒪᓕᒐᕐᒥ, ᐱᓕᕆᓂᕆᕙᒃᑕᖏᑦ ᑐᒃᓯᕋᕐᕕᒃᓴᐅᑉ ᐊᐅᓚᑕᐅᒻᒪᑦ 

ᑲᑎᒪᔨᑦ ᑐᑭᒧᐊᒃᑎᑦᑎᔨᖏᓐᓂᒃ ᑎᓴᒪᐅᓪᓗᑎᒃ ᐃᓄᐃᑦ ᑎᒃᑯᐊᖅᑕᐅᓯᒪᔪᑦ ᒪᓕᒐᕐᓂᒃ ᑲᑐᔾᔨᖃᑎᒋᓂ 

ᓄᓇᕗᒻᒥ (ᑲᑐᔾᔨᖃᑎᒋᑦ) ᑖᒃᑯᓇᖓᑦ ᐃᓚᒋᔭᐅᕕᒋᔭᙱᓐᓂᒃ ᐊᒻᒪᓗ ᐊᑕᐅᓂᑦ ᐃᓄᒻᒥᒃ ᑕᐃᓐᓇᓗ 

ᐃᓚᒋᔭᐅᒋᓪᓗᓂ ᑎᒃᑯᐊᖅᑕᐅᓯᒪᔪᓂᒃ ᒥᓂᔅᑕᒧᑦ. ᒪᓕᒐᖅᑎᒍ, ᑐᑭᒧᐊᒃᑐᑦᑎᔨ ᐱᔪᓐᓇᕐᓂᖃᕐᒪᑦ 

ᐃᓱᒪᓕᐅᕈᑎᖃᕈᓐᓇᕐᓗᓂ ᑕᒪᐃᓐᓂᒃ ᖃᓄᐃᓘᕈᑎᒋᒍᒪᔭᒥᓂᒃ ᐊᐅᓚᔅᓯᒍᑎᒋᔭᖏᓐᓂᒃ ᐊᒻᒪᓗ 

ᐊᕐᕌᒍᑕᒪᑦ ᐅᓂᒃᑳᓕᐅᖃᑦᑕᕆᐊᖃᒃᑎᑕᐅᓪᓗᓂ ᐱᓕᕆᐊᕆᔭᒥᓂᒃ ᑲᑐᔾᔨᖃᑎᒌᓄᑦ. 

 

ᑐᑭᒧᐊᒃᑎᑦᑎᔩᑦ ᑐᒃᓯᕋᕐᕕᒃᓴᐅᔪᒥ ᑎᓯᑉᐱᕆ 31, 2019−ᒥ: 

 

ᑎᒃᑯᐊᖅᑕᐅᓯᒪᔪᖅ ᒪᓕᒐᕐᓂ ᑲᑐᔾᔨᖃᑎᒌᓂᒃ: ᒪᕇ ᕕᐃᓪᓘ  ᐃᒃᓯᕙᐅᑕᖅ, ᐃᖃᓗᓐᓂ  

(ᐱᒋᐊᖅᓯᒪᓪᓗᓂ ᐊᐅᒍᓯ 2017−ᒥᓂᑦ)  

ᑲᐃᓪ ᑎᔭᖕ  ᑐᑭᒧᐊᒃᑎᑦᑎᔨ, ᕼᓚᐸᒃᔅ 

ᓴᕋ ᐊᒻᖓ’ᓈᖅ  ᑐᑭᒧᐊᒃᑎᑦᑎᔨ, ᔭᓗᓇᐃᑉ 

ᒥᔅᓯᐊᓪ ᓴᓐᑎᓗᕐ ᑐᑭᒧᐊᒃᑎᑦᑎᔨ, ᐃᖃᓗᐃᑦ 

 

ᑎᒃᑯᐊᖅᑕᐅᓯᔪᑦ ᒥᓂᔅᑕᒧᑦ: ᓖᓴ ᑑᑑ ᑐᑭᒧᐊᒃᑎᑦᑎᔨ – ᒐᕙᒪᒃᑯᓐᓂ ᑭᒡᒐᖅᑐᐃᔨ, 

 ᐃᖃᓗᐃᑦ 

ᑐᒃᓯᕋᕐᕕᒃᓴᕐᒥ ᐊᐅᓚᑦᑎᔨ: ᓇᓕᓂ ᕙᑦᑕᐸᓪᓕ 

ᑕᒪᖅᓯᒪᔪᖅᓯᐅᖅᑏᑦ ᑕᒪᖅᓯᒪᔪᖅᓯᐅᖅᑏᑦ ᑐᒃᓯᕋᕐᕕᒃᓴᐅᔪᒥ ᒪᑯᐊᖑᕗᑦ ᓕᔅᑐᕐ ᓚᓐᑕᐅ, ᐸᐃᑉᐹᖅᑕᖅᓯᒪᔪᖅ 

ᓈᓴᐅᓯᕆᓂᕐᒧᑦ, ᐃᖃᓗᐃᑦ. 

 

ᖃᐅᔨᒋᐊᕐᕕᑦᓴᖅ  ᐃᓄᐃᑦ ᐱᔪᒪᔪᑦ ᑐᓴᐅᒪᔾᔪᑎᒃᓴᓂᒃ ᒪᑯᓂᖓ ᐱᓕᕆᐊᖑᔪᓂᒃ ᑐᒃᓯᕋᕐᕕᒃᓴᒧᑦ ᐅᕝᕙᓗᓂᑦ 

ᑕᒪᒃᑯᓂᖓ ᑐᒃᓯᕋᐅᑎᓕᐅᕐᓂᕐᒥᒃ ᐊᐃᑦᑐᓯᐊᕈᑎᓄᑦ ᐅᕙᖔᕐᓗᑎᒃ ᑐᒃᓯᕋᕐᕕᒃᓴᐅᔪᓂᒃ 

ᑐᕌᒃᑎᔅᓯᔪᖃᕈᓐᓇᖅᐳᖅ ᑐᒃᓯᕋᐅᑎᒋᔭᒥᓐᓂᒃ ᐃᒪᐃᓘᕐᓗᑎᒃ: 

  ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

  ᑐᕌᒃᑐᖅ: ᓇᓕᓂ ᕙᑦᑕᐸᓪᓕ  

ᑎᑎᖅᑲᒃᑯᕕᒃ 69 

  Iqaluit, NU (ᐃᖃᓗᐃᑦ, ᓄᓇᕗᑦ) 

X0A 0H0 

  ᐅᖃᓘᑖ: (867) 979-2330 

  ᓱᖃᑦᑐᒃᑯᑦ: (867) 979-2333 

  ᐃᕐᖐᓇᖅᑕᕈᑎᖓ: administrator@nulf.ca 

mailto:administrator@nulf.ca

ᐱᓕᕆᐊᖑᒍᒪᔪᖅ 

 

 ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ (ᑐᒃᓯᕋᕐᕕᒃᓴᖅ) ᐱᔭᐅᑎᑦᑎᓱᖑᒪᑦ ᐊᐃᑦᑑᓯᐊᓂᒃ 

ᑲᔪᖏᖅᓴᐃᒍᑕᐅᒍᒪᓪᓗᑎᒃ ᐊᒻᒪᓗ ᐃᑲᔪᕈᑕᐅᒍᒪᓪᓗᑎᒃ ᓴᓇᔭᒃᓴᓄᑦ ᐊᒻᒪᓗ ᐱᓕᕆᒋᐊᕈᑕᐅᔪᓄᑦ ᑕᒪᒃᑯᐊ ᑕᒪᐃᑎᒍᑦ 

ᐱᒋᐊᖅᑎᔅᓯᒍᑕᐅᓱᑦ ᐊᔪᖏᓐᓂᖅᓴᐅᓕᖁᓗᒋᑦ ᐊᒃᓲᓂᖅᓴᖅ ᖃᐅᔨᒪᓂᖅᓴᐅᓕᕐᓗᑎᒃ ᒪᓕᒐᕐᒥᒃ ᐊᒻᒪᓗ 

ᐱᔭᐅᓂᖅᓴᐅᑎᔅᓯᒐᓱᐊᕐᓗᓂ ᐱᔭᐅᒍᓐᓇᕐᓂᖓᓂᒃ ᑲᒪᔅᓯᐊᕐᓂᕐᒥᒃ ᓄᓇᕗᒻᒥ. 

 ᐅᖃᒃᓯᒪᓂᖓᓄᑦ ᑎᑎᕋᒃᓯᒪᓂᖓ 57(2) ᒪᓕᒐᕐᒥ, ᑕᒪᕐᒥᒃ ᐃᓚᒋᔭᐅᔪᑦ ᑲᑐᔾᔨᖃᑎᒋᓂᒃ ᒪᓕᒐᖅᑎᒍ 

ᐋᖅᑭᐅᒪᒋᐊᖃᒃᑎᑕᐅᕗᑦ ᕿᑐᙱᐅᕈᑎᓕᓐᓂᒃ ᑐᖅᑯᐃᕕᖃᕐᓗᑎᒃ ᑮᓇᐅᔭᒃᑯᕕᖃᕐᓗᑎᒃ ᑮᓇᐅᔭᒃᑯᕕᒻᒥ ᐃᓗᓕᖃᕋᔭᕐᓗᓂ 

ᑮᓇᐅᔭᓂᒃ ᑐᖅᑯᐃᕕᒻᒥ ᑮᓇᐅᔭᖁᑎᓕᒻᒧᑦ ᑐᕌᖓᓗᑎᒃ ᒪᓕᒐᖅᑎᒍ ᑮᓇᐅᔭᖅᑖᖑᑎᑕᐅᒍᓐᓇᕐᓗᑎᒃ ᓄᓇᕗᒻᒥ ᐊᒻᒪᓗ 

ᐋᖅᑭᒃᓯᖁᔭᐅᒐᔭᕐᓗᓂ ᑮᓇᐅᔭᒃᑯᕕᒃ ᐊᑭᓖᖁᔭᐅᓗᓂ ᕿᑐᖏᐅᕈᑎᖏᓐᓂᒃ ᐱᔭᐅᒋᐊᖃᓕᖅᓯᒪᔪᓂᒃ ᑕᐃᒪᐃᑦᑐᒧᑦ 

ᑐᖅᑯᐃᕕᓐᓄᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒧᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᙵᓂᑦ ᑐᒃᓯᕋᕐᕕᒃᓴᖅ ᓴᕿᑎᑕᐅᓚᐅᖅᓯᒪᒻᒪᓂᑦ, 

ᖃᑦᓰᓐᓇᕈᓗᓐᓂᒃ ᐱᑕᖃᒃᓯᒪᒻᒪᑦ ᓄᓇᕗᒻᒥ ᐃᖃᓇᐃᔭᖅᑎᓚᕆᙳᕋᓱᐋᖅᑐᓂᒃ ᐊᑭᓖᓚᐅᖅᑐᓂᒃ ᕿᑐᙱᐅᕈᑎᖏᓐᓂᒃ 

ᑮᓇᐅᔭᖅᑖᖑᒋᐊᓕᑦ ᑐᖅᑯᐃᕕᒻᒥ ᑮᓇᐅᔭᒃᑯᕕᒻᒥ. ᑕᐃᒪᒍᒋᐊᖃᕐᓂᖓᓄᑦ ᐊᓯᐊᒍᖔᕈᓐᓇᕐᓂᖓᓄᑦ, ᑲᑐᔾᔨᖃᑎᒋᑦ 

ᓄᐊᑦᑎᓱᖑᒪᑕ ᑕᐃᒃᑯᓇᙵᓕᒫᖅ ᐃᓚᒋᔭᐅᔪᖁᑎᒥᓂᒃ ᐊᔾᔨᐅᖏᒃᑐᒃᑯᑦ ᓄᐊᑕᐅᒍᓐᓇᖅᑎᑕᐅᔪᓂᒃ ᑕᒪᒃᑯᐊᓗ ᒫᓐᓇ 

ᑭᒡᒐᖅᑐᐃᒻᒪᑕ ᐱᓕᕆᒋᐊᕈᑎᒃᓴᖏᓐᓂᒃ ᑐᒃᓯᕋᕐᕕᒃᓴᐅᑉ ᑮᓇᐅᔭᓕᐊᖏᓐᓂᒃ. ᕿᑐᙱᐅᕈᑎᖏᑦ ᐊᒻᒪᓗ ᐊᑭᑐᔫᑎᑦ 

ᑕᐃᑲᙶᖅᑐᑦ ᑮᓇᐅᔭᖁᑎᖏᓐᓂᒃ ᐊᑐᖅᑕᐅᓲᖑᕗᑦ ᒪᑯᓄᖓ: 

 

I. ᐱᓕᕆᔾᔪᑕᐅᓗᑎᒃ ᐊᒻᒪᓗ ᐃᑲᔪᕈᑕᐅᓗᑎᒃ ᖃᐅᔨᓇᓱᐊᕐᓂᕐᒧᑦ ᒪᑯᓂᖓ ᐊᒻᒪᓗ ᐊᑐᓕᖁᔨᔾᔪᑎᒋᔭᐅᓗᑎᒃ ᒪᓕᒐᕐᓂᒃ 

ᐋᖅᑭᒋᐊᖅᑕᐅᖁᓗᒋᑦ ᐊᒻᒪᓗ ᐱᐅᓯᒋᐊᖅᑕᐅᖁᓗᒋᑦ ᐊᐅᓚᑕᐅᓂᖏᑦ ᑲᒪᒋᔭᐅᑦᑎᐋᕐᓂᖏᑕ, 

II. ᐃᑲᔪᕈᑕᐅᓗᓂ ᓴᕿᑎᑦᑎᒍᑕᐅᓂᖓ, ᐋᖅᑭᐅᒪᔾᔪᑎᑦ ᐊᐅᓚᔾᔪᑎᓪᓗ ᒪᓕᒐᕐᓂᒃ ᐅᖃᓕᒫᒐᖃᕐᕕᒻᒧᑦ, 

III. ᐃᑲᔪᕈᑎᖃᕐᓗᑎᒃ ᒪᓕᒐᖅᑎᒍ ᐃᓕᓴᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᒃ ᐃᓚᒋᔭᐅᔪᓄᑦ ᐊᒻᒪᓗ ᐃᓄᖏᓄᑦ ᓄᓇᕗᑉ ᐊᒻᒪᓗ 

ᐱᔭᐅᑎᑦᑎᓗᑎᒃ ᐃᓕᓴᒍᑎᒃᓴᓂᒃ ᐊᒻᒪᓗ ᐃᓕᓴᕕᐅᒐᔭᖅᑐᓂᒃ ᑕᒪᑐᒪ ᐱᓕᕆᐊᖑᒍᑕᐅᒐᔭᕐᓂᖓᓄᑦ,  

IV. ᑐᓂᐅᖃᐃᓂᖅ ᐃᓕᓴᒋᐊᒃᑲᓐᓂᕈᑎᒃᓴᓂᒃ ᐊᒻᒪᓗ ᐃᓕᓴᒍᓯᐊᓂᒃ ᐃᓕᓴᓚᐅᖅᑎᓪᓗᒋᑦ ᒪᓕᒐᕐᓂᒃ ᐅᕝᕙᓗᓂᑦ 

ᑕᒪᒃᑯᓄᙵᖓᔪᓂᒃ ᐅᖃᐅᓯᐅᔪᓄᑦ, ᐊᒻᒪᓗ 

V. ᐱᔭᐅᑎᑦᑎᓗᓂ ᐃᑲᔪᖅᑕᐅᒍᑎᓂᒃ ᒪᓕᒐᖅᑎᒍ ᐃᑲᔪᕈᑎᓂᒃ ᐃᓕᓴᒍᑎᓄᑦ, ᐃᓕᖅᑯᓯᕆᓚᐅᖅᑕᖓᑑᓕᖅᑎᑕᐅᓗᓂ 

ᑲᒪᒋᔭᖃᑦᑎᐊᕐᓂᕐᒧᑦ ᐃᓕᓴᒍᑎᓂᒃ ᐊᒻᒪᓗ ᐃᓕᓴᒍᑎᓂᒃ ᐊᔾᔨᓪᓗᐊᐸᓗᖏᓐᓂᒃ ᐱᓕᕆᐊᖃᒃᑐᓂᒃ. 

ᐅᓂᒃᑳᓕᐊᖅ ᐃᒃᓯᕙᐅᑕᕐᒦᖓᖅᑐᖅ 

 

 

ᑲᑎᒪᔨᑦ ᒪᑯᐊᖑᕗᑦ 

 

ᐃᖃᓇᐃᔭᖅᓯᒪᓕᕋᒪ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᒪᐃ 2014−ᒥᓂᒃ. ᑎᒃᑯᐊᖅᑕᐅᓚᐅᕋᒪ 

ᐃᒃᓯᕙᐅᑕᐅᖁᔭᐅᓪᓗᖓ ᐊᐅᒍᓯ 2017−ᒥ. ᐊᓯᖏᑦ ᑐᑭᒧᐊᒃᑎᑦᑎᔩᑦ ᑎᒃᑯᐊᖅᑕᐅᓯᒪᔪᑦ ᒪᓕᒐᕐᓂ ᑲᑐᔾᔨᖃᑎᒌᓂᒃ ᓄᓇᕗᒻᒥ 

ᒪᑯᐊᖑᕗᑦ ᑲᐃᓪ ᑎᔭᖕ ᐊᒻᒪᓗ ᓄᑖᖑᔪᖅ ᑕᒪᑐᒪᓂ ᐊᕐᕌᒍᒥ ᓴᕋ ᐊᒻᖓ’ᓈᖅ ᐊᒻᒪᓗ ᒥᔅᓯᐊᓪ ᓴᓐᑎᓗᕐ. ᑐᑭᒧᐊᒃᑎᑦᑎᔨ 

ᑕᐃᓐᓇ ᒐᕙᒪᒃᑯᓐᓂ ᑭᒡᒐᖅᑐᐃᔪᖅ ᐅᓇᐅᕗᖅ ᓖᓴ ᑑᑑ. ᒫᓐᓇ ᓈᒪᑦᑎᐊᕋᑦᑕ ᑲᑎᒪᔨᐅᓪᓗᑕ ᐃᓐᓄᒍᓐᓇᕐᓂᖓᓂ.  

 

ᖁᔭᒋᒍᒪᒐᑦᑎᒍ ᑖᒪᔅ ᓕᒪᓐ ᐃᓘᓐᓇᖏᓐᓄᑦ ᐊᕐᕌᒍᓄᑦ (2013-2018) ᐊᖑᑎ ᐱᓕᕆᐊᖃᕈᒪᓯᒪᓂᖓᓄᑦ ᐃᓱᒪᖅᓱᕐᓗᓂ 

ᑐᒃᓯᕋᕐᕕᒃᓴᐅᔪᒥᒃ. 

 

 

ᓗᓯᐊᓐ ᐅᑲᓚᐃᓐᓄᒃ ᑐᓂᓯᓃᑦ ᒪᓕᒐᕐᒥ ᐅᕝᕙᓗᓂᑦ ᒪᓕᒐᕐᓅᖓᔪᓂᒃ ᐃᓕᓴᓂᕐᒥᒃ  

 

ᓗᓯᐊᓐ ᐅᑲᓚᐃᓐᓄᒃ ᐅᐱᒋᔭᐅᑦᑎᐊᖅᑐᖅ ᐃᓄᒃ ᐃᓚᖅᑕᕆᔭᐅᓚᐅᕐᒪᑦ, ᑕᐃᓐᓇ ᑐᖁᓚᐅᖅᑐᖅ ᓯᑦᑎᐱᕆ 29, 2007−ᒥ. 

ᓯᕗᓂᖓᓂ ᑐᖁᓚᐅᖅᑎᓪᓗᒍ, ᒥᔅᑕ. ᐅᑲᓕᐊᓐᓄᒃ ᐃᖃᓇᐃᔭᓚᐅᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᔾᔨᒋᐊᖅᑎᐅᓪᓗᓂ 

ᓄᓇᕗᑦ ᒐᕙᒪᒃᑯᓐᓂ ᐱᓕᕆᕕᖓᓂ ᒪᓕᒐᓕᕆᔨᒃᑯᑦ ᐃᖃᓗᓐᓂ. ᑖᓐᓇᓗ ᐊᖑᑦ ᐃᓄᐃᑦ ᒪᓕᒐᖏᓐᓂᒃ 

ᐃᓕᓐᓂᐊᖅᑎᑦᑎᔨᐅᓚᐅᕐᓗᓂ ᐊᒻᒪᓗ ᑲᔪᖏᖅᓴᐃᔨᐅᓪᓗᓂ ᓯᕗᓪᓕᕐᓄᑦ ᐱᓇᓱᐊᖃᑎᒋᒃᑐᓂ ᐊᑭᑦᓯᕆᐊᖅ ᒪᓕᒐᕐᓂᒃ 

ᐃᓕᓐᓂᐊᖅᑎᓂ. ᑐᒃᓯᕋᕐᕕᒃᓴᖅ ᐅᐱᒍᓱᒍᒪᒻᒪᑦ ᓗᓯᐊᓐ ᐃᖃᐅᒪᔭᐅᒍᑎᖓᓂᒃ ᐆᒧᖓ ᑐᓂᔭᐅᒍᑎᒧᑦ ᐱᔭᕆᐊᖃᓚᕆᒃᑐᑦ 

ᐃᓄᐃᑦ ᑕᐃᒃᑯᐊ ᐱᓕᕆᐊᖃᓚᐅᖅᑐᑦ ᐃᓕᓐᓂᐊᕐᓂᕐᒥᒃ ᐊᑐᖅᑕᐅᒐᔭᖅᑐᓂᒃ ᐃᑲᔪᕈᑕᐅᒐᔭᕐᓗᑎᒃ ᐱᓕᕆᐊᕆᒍᒪᔭᖏᓐᓂᒃ 

ᑐᒃᓯᕋᕐᕕᒃᓴᐅᑉ. 

 

ᓯᑦᑎᐱᕆ 2019-ᒥ, ᑲᑎᒪᔩᑦ ᖁᕕᐊᓱᓚᐅᖅᑐᑦ ᑐᓂᓯᒋᐊᒃᓴᖅ 4−ᓂᒃ ᐱᔭᐅᒋᐊᖃᒪᕆᒃᑐᓂᒃ ᑐᓂᓯᔭᐅᓚᐅᖅᑐᓄᑦ, 

ᐊᒥᓲᓂᖅᓴᐅᒻᒪᑕ ᑕᐃᒃᑯᓇᓂ ᐃᓕᓐᓂᐊᖃᑦᑕᖅᑐᐃᑦ ᓄᓇᕗᑦ ᒪᓕᒐᕐᓂᒃ ᐃᓕᓴᔭᒃᓴᖏᓐᓂ. ᑕᒪᕐᒥᒃ ᑐᒃᓯᕋᐅᑎᓕᑦ 

ᑕᑯᒃᓴᐅᑎᔅᓯᓚᐅᕐᒪᑕ ᓴᙱᔪᓂᒃ ᐱᓕᕆᒍᒪᔅᓯᐊᕐᓗᑎᒃ ᓄᓇᕗᒻᒧᑦ ᐊᒻᒪᓗ ᐃᒫᖑᖁᕙᕗᑦ ᐱᐅᓛᓂᒃ ᐃᓕᓴᔭᒥᓂ 

ᐱᓇᓱᐊᔅᓯᐊᖁᓗᒋᑦ. ᑐᒃᓯᕋᕐᕕᒃᓴᖅ ᐱᔭᐅᑎᔅᓯᓚᐅᕐᒪᑦ ᓗᓯᐊᓐ ᐅᑲᓕᐊᓐᓄᒃ ᑐᓂᔭᐅᒍᑎᓂᒃ ᑲᑎᓗᒋᑦ ᐊᒥᓲᓂᖃᕐᓗᑎᒃ 

$14,000 ᐅᑯᓄᖓᖅᑕᐅᓪᓗᑎᒃ: 

 

❖ ᓄᑲ ᐅᓪᓴᓐ−ᕼᑯᖓᒃ 

❖ ᐃᐊᒪᓕ ᖃᕐᐱᒃ  

❖ ᔨᔅᓯᑲ ᐅᐊᑐᕐᔅ 

❖ ᒪᕐᓖ ᑕᓐᑭᕐᔅ 

ᓗᓰᓐ ᐅᑲᓕᐊᓐᓄᒃ 2019 ᑐᓂᓯᔭᐅᔪᑦ 

 

 

 

 

 

 

 

 

 

 

 

 

 

 

 

 

 

 

 

ᔨᐊᔅᓯᑲ ᐅᐊᑐᕐᔅ, ᓯᓚᒃᑐᖅᓴᕐᕕᒡᔪᐊᖓᓂ ᐋᑐᕚ 

 ᓄᑲ ᐅᓪᓴᓐ−ᕼᓄᖓᒃ (ᓴᐅᒥᒃ) 

ᓄᓇᕗᑦ ᒪᓕᒐᕐᓂᒃ ᐃᓕᓐᓴᐊᕐᕕᒻᒥ ᐃᓕᓴᔭᒃᓴᖅ 

ᑐᑭᒧᐊᒃᑎᑦᑎᔨ, ᓖᓴ ᑑᑑ  

 

ᒪᕐᓖ ᑕᓐᑯᕐᔅ (ᑕᓕᖅᐱᒃ) 

ᓄᓇᕗᑦ ᒪᓕᒐᕐᓂᒃ ᐃᓕᓐᓴᐊᕐᕕᒻᒥ ᐃᓕᓴᔭᒃᓴᖅ 

ᐃᒃᓯᕙᐅᑕᐅᓗᓂ, ᒪᕇ ᕕᐃᓪᓘ 

 

 

 

ᐃᐊᒪᓕ ᖃᕐᐱᒃ (ᓴᐅᒥᒃ) 

ᓄᓇᕗᑦ ᒪᓕᒐᕐᓂᒃ ᐃᓕᓐᓴᐊᕐᕕᒻᒥ ᐃᓕᓴᔭᒃᓴᖅ 

ᐃᒃᓯᕙᐅᑕᐅᓗᓂ, ᒪᕇ ᕕᐃᓪᓘ  

ᐅᐱᓐᓇᖅᑐᖅ ᑐᓂᔭᐅᒍᓯᐊᑦ 

 

ᐅᐱᓐᓇᖅᑐᖅ ᑐᓂᔭᐅᒍᓯᐊᑦ ᓴᖅᑭᑎᑕᐅᓚᐅᖅᓯᒪᒻᒪᑕ ᐅᐱᒋᔭᐅᓐᓂᕐᒥ ᐃᖃᒃᑐᐃᔨᒧᑦ ᕕᐊᕗᓕ ᕗᕋᐅᓐ, ᑕᐃᓐᓇ 

ᓯᕗᓪᓕᖅᐹᖑᓚᐅᕐᒪᑦ ᐊᙵᔪᖄᖑᓪᓗᓂ ᐃᖃᒃᑐᐃᔨ ᓄᓇᕗᒻᒥ ᐃᖃᒃᑐᐃᕕᒥ ᐃᖃᒃᑐᐃᓂᕐᒥ. ᑕᑯᒃᓴᐅᑎᔅᓯᓚᐅᕐᒪᑦ ᐊᒃᓱᐋᓗᒃ 

ᓯᕗᓕᖅᑎᐅᔅᓯᐊᕐᓂᕐᒥᒃ ᓄᓇᓕᓐᓂ ᐊᒻᒪᓗ ᓴᙱᔪᒥᒃ ᐱᓕᕆᒍᒪᔅᓯᐊᕐᓗᓂ ᐊᒻᒪᓗ ᖁᕕᐊᓱᑦᑎᐊᕐᓗᓂ ᐃᖃᓇᐃᔮᖃᑎᖃᕐᓂᕐᒥᒃ 

ᐃᓅᓱᑦᑐᓂᒃ. 

 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᐱᔭᐅᑎᔅᓯᓱᖑᒪᑦ ᖃᓂᒋᔭᖏᓐᓃᒃᑐᓂᒃ $2,200 ᐅᐱᓐᓇᖅᑐᖅ 

ᑐᓂᓯᒍᑎᓂ ᐊᔪᖏᔅᓯᐊᖅᑐᓄᑦ ᑲᑎᑕᐅᓯᒪᔪᓄᑦ ᐃᓅᓱᒃᑐᓄᑦ ᓄᓇᕗᒻᒥᐅᓄᑦ ᑕᑯᒃᓴᐅᑎᔅᓯᓚᐅᖅᑐᓄᑦ ᐱᓕᕆᒍᒪᔅᓯᐊᕐᓂᕐᒥᓐᓂᒃ 

ᓯᕗᓕᖅᑎᐅᓂᕐᒥ, ᐅᓚᑉᐱᔅᓴᐅᑎᖃᒃᑎᔅᓯᓂᕐᒥ ᐊᒻᒪᓗ/ᐅᕝᕙᓗᓂᑦ ᐊᔪᕈᓐᓃᖅᓴᓂᕐᒥ. 2019−ᒥ ᐱᓚᐅᖅᑐᑦ ᐅᐱᓐᓇᖅᑐᖅ 

ᑐᓂᔭᐅᒍᓯᐊᓂᒃ ᒪᑯᐊᖑᕗᑦ: 

 

 

❖ ᐋᔅᓖ ᑰᓕ   ᐊᕐᕕᐊᑦ 

❖ ᔮᓐ ᐊᑎᕝᕙᒃ   ᑭᙵᐃᑦ 

❖ ᐃᑕᓐ ᐊᒡᓗᒃᑲᖅ  ᐃᖃᓗᐃᑦ 

❖ ᓕᓖ ᕼᒃᑭᔅ   ᐃᖃᓗᐃᑦ 

❖ ᓴᐃᒪᓐ ᒪᒃᑖᓄᓪᑦ  ᐃᖃᓗᐃᑦ 

❖ ᒪᕆᐊ ᐃᒃᓘ   ᒥᑦᑎᒪᑕᓕᒃ 

❖ ᖄᔅᓱᓪ ᑲᐳᑦ   ᑲᖏᖅᖠᓂᖅ 

ᑕᒪᐃᑎᒍᑦ ᐊᐃᑦᑑᓯᐊᑦ 

ᐱᔭᐅᑎᔅᓯᓯᒪᓕᖅᐳᒍᑦ ᑕᒪᐃᑎᒍᑦ ᐊᐃᑦᑑᓯᐊᓂᒃ ᑲᑎᓪᓗᒋᑦ ᐊᒥᓲᓂᓕᓐᓂᒃ $9,500 ᑕᒫᓂ 2019−ᒥ. ᑕᑯᓂᐊᖅᑕᑎᑦ 

ᑐᓂᓯᔭᐅᓯᒪᔪᑦ ᑐᓂᓯᔭᐅᓯᒪᓕᖅᑐᑦ ᑕᒪᐃᑎᒍᑦ ᐊᐃᑦᑑᓯᐊᓂᒃ: 

 

❖ ᐱᒋᐊᓪᓚᒃᓯᒪᓗᑎᒃ ᐃᖃᒃᑐᖅᑕᐅᓂᕐᒥ ᐊᔪᐃᓐᓇᕈᔾᔨᔩᑦ ᐱᓕᕆᐊᒃᓴᒥᒃ, ᓯᑦᑎᐱᕆ 4-7, 2020 ᐃᖃᓗᐃᑦ  

 

 

ᐊᔾᔨᙳᐊᑦ ᐱᔭᐅᑎᑕᐅᔪᑦ ᐃᓚᒋᔭᐅᔪᒧᑦ ᐋᖅᑭᒃᓱᐃᕙᒃᑐᓂ ᑲᑎᒪᔨᕋᓛᓂᑦ, ᓴᕋ ᓰᕗᕐᑦ  

 

❖ ᒪᓕᒐᕐᓂᒃ ᑲᑐᔾᔨᖃᑎᒋᓂ ᓄᓇᕗᒻᒥ – ᑲᔪᓯᔪᑦ ᐱᓕᕆᔨᓪᓚᕇᑦ ᐱᕙᓪᓕᐊᑎᑕᐅᓂᖏᑦ 

ᒪᓕᒐᖅᑎᒍ ᑲᑐᔾᔨᖃᑎᒋᑦ ᓄᓇᕗᒻᒥ (LSN), ᐃᓚᒋᔭᐅᓗᓂ ᓇᒻᒥᓂᖅ ᐱᓕᕆᐊᖑᖁᔭᖏᓐᓄᑦ, 

ᐊᑐᖅᑕᐅᓚᕆᑦᑎᔅᓯᒐᓱᐊᕐᓗᑎᒃ ᐃᓚᒋᔭᐅᔪᑦ ᐃᓅᖃᑎᒌᑦ ᐱᔨᔅᓯᖅᑕᐅᓯᐊᖁᓗᒋᑦ ᐱᓕᕆᒍᓐᓇᔅᓯᐊᖅᑐᓄᑦ ᒪᓕᒐᑎᒍ 

ᐃᑲᔪᖅᑎᓄᑦ. ᑕᐃᒪᐃᓐᓂᖓᓄᑦ, ᑐᒃᓯᕋᕐᕕᒃᓴᑦ ᖁᕕᐊᓚᐅᖅᐳᑦ ᑲᔪᓯᓗᑎᒃ ᐃᑲᔪᕈᒪᓂᕐᒥᓐᓂ ᒪᓕᒐᖅᑎᒍ ᐃᓕᓴᒍᑎᓂ 

ᐊᒻᒪᓗ ᖃᐅᔨᒪᓂᕐᒥ ᐅᑯᓂᖓ ᒪᓕᒐᖅᑎᒍ ᑲᑐᔾᔨᖃᑎᒋᑦ ᓄᓇᕗᒻᒥ ᐃᓚᒋᔭᐅᔪᑦ ᐃᑲᔪᕐᓂᖏᓄᑦ ᐱᔭᐅᑎᔅᓯᑎᓪᓗᒋᑦ 

ᐃᓕᓴᐅᑎᒃᓴᓂᒃ ᐊᒻᒪᓗ ᐃᓕᓴᕕᓐᓂᒃ ᑕᒪᒃᑯᓂᖓ ᐱᓕᕆᒍᑕᐅᖁᓗᒋᑦ.  

• ᑲᓇᑕᐅᑉ ᓄᓇᖃᖅᑳᒃᓯᒪᔪᓄᑦ 

ᒪᓕᒐᕐᔪᐊᖅ (2010)  

 

• ᓄᓇᖃᖅᑳᒃᓯᒪᔪᓄᑦ ᒪᓕᒐᖅ (2016)  

 

• ᑲᓇᑕᒥ ᐃᓚᒌᓄᑦ ᒪᓕᒐᖅ (2015)  

 

• ᓱᓕᓂᕐᒧᑦ ᐊᖏᖃᑎᒋᑦᑎᐊᓕᕐᓂᕐᒧᓪᓗ 

ᐱᓕᕆᖁᔨᔾᔪᑎᖓ ᑲᓇᑕᐅᑉ 

ᐱᔭᕇᕈᑎᖓ ᐅᓂᒃᑳᓕᐊᖅ: “The Inuit 

and the Northern Experience 

(ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᕐᒥ 

ᐊᑐᖅᑕᐅᓯᒪᔪᑦ)”, V.2 (2015)  

 

• A Stranger at Home: A true 

story (ᐋᓪᓚ ᐊᖏᕐᕋᒥ: ᓱᓕᔪᖅ 

ᐅᓂᒃᑳᕆᔭᐅᔪᖅ) (2011)  

 

• Indigenous Writes 

(ᓄᓇᖃᖅᑳᒃᓯᒪᔪᓄᑦ ᑎᑎᕋᒃᑕᐅᓯᒪᔪᑦ) 

(2016) 

 

• Saqiyuq: Stories from the Lives 

of Three Inuit Women (ᓴᕿᔪᖅ: 

ᐅᓂᒃᑳᖅᓯᒪᔪᑦ ᐃᓅᓯᒻᒥᓐᓂᒃ ᐱᖓᓱᑦ 

ᐃᓄᐃᑦ ᖃᕐᓇᐃᑦ) (2001)  

 

• Tammarniit (Mistakes): Inuit 

Relocation in the Eastern Arctic 

(ᑕᒻᒪᕐᓃᑦ [ᑕᒻᒪᖃᑦᑕᕐᓂᕆᔭᐅᓯᒪᔪᑦ]: 

ᐃᓄᐃᑦ ᓅᑎᑕᐅᑎᓪᓗᒋᑦ ᑲᓇᓐᓇᖓᓂ 

ᐅᑭᐅᖅᑕᖅᑑᑉ) 1939-63 (1994)  

 

• Images of Justice (ᑕᐅᑦᑐᖓ 

ᐃᖃᒃᑐᐃᓂᐅᑉ) (2008) 

 

• Martha from the North (ᒫᑕ 

ᑕᑉᐸᙵᕐᓂᑯ ᐊᒡᒍᕐᒥᑦ) (ᑕᕐᕆᔮᒃᓴᖅ 

[DVD]) 

 

• Kikkik (ᑭᑦᑭᒃ) E-1 472 (ᑕᕐᕆᔮᒃᓴᖅ 

[DVD]) 

ᒪᓕᒐᖅᑎᒍ ᑐᓴᐅᒪᔾᔪᑎᒃᓴᑦ 

ᐱᓕᕆᔾᔪᑎᓴᐃᑦ ᓄᐊᑕᐅᓯᒪᔪᑦ 

ᒪᓕᒐᕐᓄᑦ ᐅᖃᓕᒫᒐᖃᕐᕕᒃ 

ᐃᓚᒋᔭᐅᓪᓗᓂ ᒪᓕᒐᓕᐊᖑᓯᒪᔪᖁᑎᑦᑎᓄᑦ ᐱᓕᕆᐊᕆᒍᒪᔭᑦᑎᓐᓂ 

ᐃᑲᔪᕈᑎᒋᒍᒪᓪᓗᒍ ᐃᖃᓇᐃᔭᕐᕕᖁᑎᑦᑎᓐᓄᑦ, ᐋᖅᑭᐅᒪᑎᔅᓯᓂᕐᒧᑦ 

ᐊᐅᓚᔾᔪᑎᓄᓪᓗ ᒪᓕᒐᓐᓂᒃ ᐅᖃᓕᒫᒐᖃᕐᕕᓐᓄᑦ. ᑖᓐᓇ ᐱᓕᕆᐊᖑᐃᓐᓇᖅᓯᒪᒻᒪᑦ 

ᓴᓇᔭᒃᓴᖅ ᐅᑯᓚᙵᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

ᐊᒥᓱᑲᓪᓚᓐᓄᑦ ᐊᕐᕌᒍᓄᑦ ᐊᒻᒪᓗ ᖁᕕᐊᓱᒃᑐᒍᑦ ᐱᔭᕇᑦᑕᓯᓐᓇᓕᕋᑦᑎᒍ ᑖᓐᓇ 

ᓴᓇᔭᒃᓴᖅ. ᑐᒃᓯᕋᕐᕕᒃᓴᖅ ᒫᓐᓇ ᐱᔭᐅᑎᔅᓯᓕᕐᒪ ᓄᐊᑕᐅᓯᒪᔪᓂᒃ 

ᐱᓕᕆᔾᔪᑕᐅᒍᓐᓇᖅᑐᓂᒃ ᓈᒻᒪᒃᑐᓂᒃ ᐱᔭᐅᒋᐊᓕᓐᓂᒃ ᐃᓚᒋᔭᐅᔪᓄᑦ 

ᑲᑐᔾᔨᖃᑎᒌᓄᑦ ᐱᖃᓯᐅᑎᓪᓗᒋᑦ ᑭᒃᑯᑐᐃᓐᓇᓕᒫᓄᖓᔪᓄᑦ ᐃᓅᖃᑎᒋᓄᑦ ᐃᒫᓪᓗ 

ᑕᐃᔭᐅᒍᓯᖃᕐᓗᓂ ᒪᓕᒐᖅᑎᒎᖅᑐᑦ ᑐᓴᐅᒪᔾᔪᑎᒃᓴᐃᑦ ᐱᓕᕆᔾᔪᑕᐅᔪᓐᓇᖅᑐᑦ 

ᓄᐊᑕᐅᓯᒪᔪᑦ. 

ᑖᒃᑯᐊ ᑐᒃᓯᕋᕐᕕᕐᓴᐅᔪᑦ ᖁᔭᓕᓯᒪᕗᑦ ᓯᓐᑎ ᑮᐅᒧᑦ, ᐃᒃᓯᕙᐅᑕᐅᓚᐅᖅᓯᒪᔪᒧᑦ 

ᐊᒻᒪᓗ ᑐᑭᒧᐊᒃᑎᔅᓯᔨᐅᓗᓂ ᑐᒃᓯᕋᕐᕕᒃᓴᒥ, ᑖᓐᓇᓗ ᐊᐅᓚᑦᑎᓚᐅᕐᒪᑦ ᑖᑦᓱᒥᖓ 

ᐱᒻᒪᕆᐊᓗᒻᒥᒃ ᐱᓕᕆᒋᐊᖅᐹᓪᓗᒍᑎᒥᒃ ᐃᖃᓇᐃᔭᖅᑎᓪᓚᕆᐅᑎᓪᓗᒍ.  

ᖃᐅᔨᒃᑲᓐᓂᕈᓐᓇᖅᐳᑎᑦ ᓄᓇᓕᓐᓂ ᐅᖃᓕᒫᒐᖃᕐᕕᓐᒥ ᐱᒋᐊᖅᑎᔅᓯᒍᑎᓂᒃ 

ᐅᕘᓇ 2018 ᐊᕐᕌᒍᑕᒪᑦ ᐅᓂᒃᑳᓕᐋᓂ. 

 

ᑲᑐᔾᔨᖃᑎᒋᑦ ᑲᓇᑕᒥ ᒪᓕᒐᕐᒧᑦ ᑐᙵᕕᓐᓂ 

ᑲᑐᔾᔨᖃᑎᒌᑦ ᑲᓇᑕᒥ ᒪᓕᒐᕐᒧᑦ ᑐᙵᕕᖏᓐᓂ (ACLF) ᐊᕐᕌᒍᑕᒪᖅᓯᐅᑎᒥᒃ 

ᑲᑎᒪᓚᐅᕐᒪᑕ ᐳᕆᑦᑐᕆᒃᑕᓐ ᓯᑦᑎᐱᕆ 2019−ᒥ. ᑲᑎᒪᖃᑕᐅᓚᐅᕋᒪ 

ᑲᑎᒪᑎᓪᓗᒋᑦ ᑭᒡᒐᖅᑐᐃᓪᓗᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ 

ᓄᓇᕘᒥᒃ ᐃᒃᓯᕙᐅᑕᐅᓪᓗᖓ ᐊᒻᒪᓗ ᐱᓕᕆᒋᐊᓚᐅᕋᒪ ᑲᔪᓯᒍᒪᓪᓗᖓ 

ᐅᖃᐅᓯᖃᕐᓂᕐᒥᒃ ᑮᓇᐅᔭᓕᐅᕈᓐᓇᕐᓂᖏᓐᓂᒃ ᓇᓖᕋᕈᕐᓇᕐᓗᑎᒃ 

ᑐᒃᓯᕋᕐᕕᒃᓴᐅᔪᓄᑦ, ᐃᖃᓇᐃᔭᖃᑎᒌᒍᓐᓇᕐᓗᑎᒃ ᐊᒻᒪᓗ ᐃᓕᒍᓐᓇᕐᓗᑎᒃ 

ᑕᒪᒃᑯᓇᖓᑦ ᖃᓄᖅ ᐊᓯᖏᑦ ᑲᓇᑕᒥ ᒪᓕᒐᕐᒧᑦ ᑐᙵᕕᐅᔪᑦ ᐊᐅᓚᓱᖑᒪᖔᑕ. 

 

 

https://www.nunavutlawfoundation.ca/wp-content/uploads/2019/11/NLF-2018-Annual-Rpt-Engl.pdf

ᐊᓯᖓ 

 

ᐃᑭᐊᖅᑭᕕᒃ: ᑐᒃᓯᕋᕐᕕᒃᓴᖅ ᓄᑖᕈᕆᐊᖅᑎᔅᓯᓯᒪᓕᕐᒪᑦ ᐃᑭᐊᕿᕕᒻᒥᓐᓂᒃ ᐊᒻᒪᓗ ᒫᓐᓇ ᐱᖃᓕᐳ ᓇᒻᒥᓂᕐᒥᓐᓂᒃ ᐃᑭᐊᕿᕕᒻᒥᒃ 

www.nunavutlawfoundation.ca ᑖᓐᓇ ᐃᑲᔪᕐᓂᐊᕐᒪᑦ ᐊᔾᔨᐅᒍᓐᓃᖅᑎᔅᓯᓗᓂ ᑐᒃᓯᕋᕐᕕᒃᓴᒥ ᐅᑯᓇᓂ ᓄᓇᕗᑦ ᒪᓕᒐᕐᒥ 

ᑲᑐᔾᔨᖃᑎᒋᓂᒃ ᐃᓚᒋᔭᐅᓗᓂ ᐱᐅᓂᖅᓴᒃᑯᑦ ᑐᑭᓯᓇᕐᓂᖅᓴᐅᓕᕐᓗᑎᒃ ᐊᒻᒪᓗ ᐊᐅᓚᑕᐅᒍᓐᓇᕐᓂᖅᓴᐅᓕᕐᓗᑎᒃ. 

Iᐊᑐᕈᒫᕐᓂᐊᖅᑐᓕᐅᕈᑏᑦ: ᕿᒥᕐᕈᓂᖅ ᐊᑐᕈᒫᕐᓂᐊᖅᑐᓕᐅᕈᑎᑦᑎᓂᒃ ᐊᑐᓕᕐᒪᑦ ᐱᔭᐅᓪᓚᕆᖁᓗᒍ ᑐᒃᓯᕋᕕᒃᓴᖅ 

ᐊᖏᓛᖑᑎᔅᓯᒐᓱᐊᕐᓗᓂ ᕿᑐᙱᐅᕈᑎᖏᓐᓂᒃ ᐊᑐᕈᒫᕐᓂᐊᖅᑐᓕᐅᕐᓂᕐᒧᑦ ᑮᓇᐅᔭᓕᐋᖑᔪᓂᒃ. ᑕᐃᒫᖑᓂᖓᓄᑦ, 

ᑮᓇᐅᔭᒃᑯᕕᒃ RBC ᐊᐅᓚᑦᑎᓂᕐᒥ ᐱᓂᕐᓗᒃᑕᐃᓕᒪᑎᔅᓯᔨᑦ ᐊᓯᕈᕈᓐᓇᐃᓕᑎᑕᐅᓯᒪᓕᕐᒪᑦ ᑐᒃᓯᕋᕐᕕᒃᓴᖅ ᐊᐅᓚᑦᑎᖁᓪᓗᒍ 

ᐊᑐᕈᒫᕐᓂᐊᖅᑐᓂᒃ ᓴᓂᕐᕙᔅᓯᒪᔭᖏᓐᓂᒃ ᑮᓇᐅᔭᖃᒃᑎᔅᓯᒍᑎᓂᒃ. ᑖᓐᓇ ᐱᓕᕆᐊᖑᐃᓐᓇᕐᒪᑦ ᐱᓕᕆᐊᖑᓂᖓ. 

ᑮᓇᐅᔭᓕᐊᑦ: ᑮᓇᐅᔭᓕᐊᖏᑦ ᑐᒃᓯᕋᕐᕕᒃᓴᐅᑦ ᑭᒡᓕᖃᕐᒪᑕ, ᐱᓗᐊᙳᐊᖅᑐᒥᒃ ᐊᔾᔨᐅᓂᖅᓯᐅᕐᓗᒋᑦ ᐊᓯᖏᓐᓂ ᑲᓇᑕᒥ 

ᒪᓕᒐᕐᓂ ᑐᙵᕕᐅᔪᓂ ᑕᐃᒃᑯᐊᓗ ᒥᓕᐊᙱᓐᓃᑦᑐᓂᒃ ᑮᓇᐅᔭᖃᕐᒪᑕ ᑮᓇᐅᔭᓕᐊᕆᕙᑦᑕᒥᓐᓂᒃ ᐊᕐᕌᒍᒥ, 

ᐃᖃᓇᐃᔭᖅᑎᓪᓚᕆᖃᕐᓗᑎᓪᓗ, ᐊᓯᒃᑲᓐᓂᖏᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐱᔭᐅᒋᐊᖃᕐᓂᖏᑦ ᓄᓇᕗᒻᒥ ᐊᒃᓱᐊᓘᕐᒪᑕ 

ᐊᒻᒪᓗ ᐱᓕᕆᒋᐊᓕᕈᑎᒃ ᑕᒪᒃᑯᐊ ᒪᓕᒐᕐᒧᑦ ᑐᙵᕕᒃ ᐱᓕᕆᐋᖃᕈᓐᓇᕐᒪᑦ ᐊᒻᒪᓗ/ᐅᕝᕙᓗᓂᑦ ᐃᑲᔪᕋᔭᕐᓗᓂ 

ᑮᓇᐅᔭᖃᒃᑎᔅᓯᒃᑲᓐᓂᕆᐊᖃᕐᓂᖓ ᐊᒃᓱᐋᓗᕐᒪᑦ. ᑲᑎᒪᔩᑦ ᖃᐅᔨᓇᓱᐊᕐᒪᑕ ᖃᓄᐃᓘᕈᓐᓇᕐᒪᖔᕐᒥᒃ ᐊᑐᕐᓂᖅᐹᖑᒍᓐᓇᖁᓗᒋᑦ 

ᑐᒃᓯᕋᕐᕕᒃᓴᐅᑉ ᑮᓇᐅᔭᓕᐊᖏᑦ ᐊᔪᖏᔅᓯᐊᕈᕐᓗᑎᒃ ᑕᒪᐃᓐᓂᒃ ᐊᑐᓕᖅᑎᔅᓯᒍᓐᓇᕐᓗᑎᒃ ᐱᓕᕆᒍᓐᓇᕐᓂᓕᒫᖏᓂᒃ 

ᐱᓕᕆᐊᕆᒍᒪᔭᖏᑕ ᐱᐅᓛᕆᒍᓐᓇᖅᑕᖓᒍᑦ ᐱᓕᕆᒍᓐᓇᔅᓯᐊᕐᓂᕆᔭᖏᑕ. ᐅᖃᖃᑎᒋᒍᑎᖃᕐᓂᖅ ᑐᒃᓯᕋᕐᕕᒃᓴᐅᑉ 

ᑮᓇᐅᔭᓕᐅᕈᑎᒋᑕ ᐱᕕᒃᓴᐅᓂᖏᑦ ᐱᕕᒃᓴᐅᖏᓐᓇᖃᑦᑕᕐᒪᑕ. 

ᑐᓴᐅᒪᖃᑎᒋᒍᑏᑦ: ᐊᑐᖅᑎᔅᓯᒐᓱᐊᓪᓚᕆᒃᑲᑦᑕ ᑲᔪᓯᓂᐊᕐᓗᑕ ᑐᓴᐅᒪᖃᑎᒋᑦᑎᔅᓯᓂᕐᒥᒃ ᓄᓇᕗᑦ ᐃᓄᖏᓐᓂᒃ ᐃᑭᐊᕿᕕᑦᑎᒍᑦ, 

ᐊᑭᙵᕐᒨᒐᖅᑎᒍ, ᑕᒪᐃᑎᒍ ᑐᓴᖅᑎᔅᓯᒍᑎᑎᒍ, ᐊᓯᒃᑯᓐᓂᖏᑎᒍᓪᓗ. ᑐᒃᓯᕋᕐᕕᒃᓴᖅ ᑲᔪᓯᒻᒪᑦ ᑕᑯᒃᓴᐅᑎᑦᑎᓗᓂ 

ᐱᓕᕆᒍᒪᓂᕐᒥᓐᓂᒃ ᐃᓕᑕᕆᔭᐅᓯᒪᔪ ᐅᖃᐅᓯᕐᓂ ᓄᓇᕗᒻᒥ ᐊᑐᖅᑕᐅᑎᔅᓯᓚᕆᒐᓱᐊᕐᓗᓂ ᑕᒪᒃᑯᐊ ᐃᓅᖃᑎᓕᒫᕗᑦ 

ᑐᓴᐅᒪᖃᑎᒋᓐᓂᖏᓐᓂ ᐊᒻᒪᓗ ᑎᑎᕋᒃᓯᒪᔪᖁᑎᑦ ᐱᔭᒃᓴᐅᑎᑕᐅᕗᑦ ᐃᓄᒃᑎᑑᖓᓗᑎᒃ, ᐅᐃᕖᑎᑑᖓᓗᑎᒃ ᐊᒻᒪᓗ 

ᖃᓪᓗᓈᑎᑑᖓᓗᑎᒃ.  

 

ᐃᑭᐱᒋᔭᐅᔅᓯᐊᕐᓗᑎᒃ ᑐᓂᔭᐅᔪᑦ. 

 

ᖁᔭᓐᓇᒦᒃ 

Qujannamiik, 
 

 
 

ᒪᕇ ᕕᐃᓪᓘ 

Marie Belleau 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ 

 

http://www.nunavutlawfoundation.ca/

ᓇᐃᓈᖅᓯᒍᑎ ᐊᑭᓖᔾᔪᑎᓂᒃ 

 

 

ᓗᓰᓐ ᐅᑲᓕᐊᓐᓄᒃ ᑐᓂᔭᐅᔾᔪᑎ ᒪᓕᒐᕐᒧᑦ ᐅᕝᕙᓗᓂᑦ ᒪᓕᒐᕐᓅᖓᔪᓄᑦ ᖃᐅᔨᓇᓱᐊᕐᓂᕐᓄᑦ $14,000 

 

ᑕᒪᐃᑎᒍᑦ ᐊᐃᑦᑑᓯᐊᑦ $9,500 

 

ᐅᐱᓐᓇᖅᑐᖅ ᑐᓂᔭᐅᒍᓯᐊᑦ $2,173.63 

 

 

ᑲᑎᓗᒋᑦ $25,673.63 
 

  

 

 

 

 

 

 

 

 


